
ABSTRAK

Jumlah maqul al-gaul merupakan ayat yang datang selepas perkataan “berkata” (qola)
dan seumpama dengannya dari segi maksud, mengikut situasi orang yang berkata dan
masa semasa ayat tersebut diucapkan. Kajian ini ditulis setelah meneliti masih
kurangnya penguasaan pelajar Melayu yang tidak berkomunikasi dalam bahasa Arab
untuk memahami jenis-jenis ayat terutamanya ayat jenis jumlah maqul al-gaul dalam
puisi-puisi kesusasteraan Arab khususnya menggunakan kitab Mu allagat Al-Sab’.
Oleh itu, kajian ini dilaksanakan bertujuan untuk menjelaskan maksud jumlah maqul
al-gaul dari sudut tatabahasa bahasa Arab dan mengeluarkan contoh-contoh ayat jenis
jumlah maqul al-gaul daripada kitab Mu’allagat Al-Sab’ serta menganalisa setiap
contoh daripada puisi-puisi kitab Mu’allagat Al-Sab’ dari sudut makna perkataan,
huraian maksud yang ingin disampaikan oleh penyair di dalam jumlah maqul al-gaul
dan i’rob ayat tersebut. Kajian ini telah menggunakan kaedah deskriptif dan kaedah
analisis sintaksis untuk menganalisis ayat jenis jumlah maqul al-gaul dalam kitab
Mu’allagat Al-Sab’. Dapatan kajian menunjukkan bahawa jenis ayat dalam bahasa
Arab terbahagi kepada beberapa bahagian menurut pakar bahasa Arab seperti ayat
sughro, ayat kubro, dan lain-lain. Seterusnya, hasil kajian ini menunjukkan bahawa
terdapat banyak ayat jenis jumlah maqul al-qaul dalam kitab Mu’allagat Al-Sab’
berbentuk ayat insya’iyyah dan khobariyah. Berdasarkan dapatan kajian ini, dapat
disimpulkan bahawa ilmu tatabahasa bahasa Arab dan kaedah i’rob memainkan
peranan yang penting dalam memahami teks puisi kesusasteraan Arab. Justeru hasil
kajian ini dapat membantu masyarakat terutamanya golongan pelajar untuk memahami
jenis ayat bahasa Arab dan puisi-puisi kesusasteraan Arab pada zaman jahiliah
khususnya menggunakan kitab Mu ‘allagat Al-Sab .

Kata kunci : Al-jumlah, analisis sintaksis, maqul al-gaul, Mu ‘allagat Al-Sab’, puisi

